
KAPITULU 12
Reforma iha Fransa

<&

P rotestu Espira nian no Konfisaun iha Augsburg, ne'ebé hatudu

Reforma nia manan iha Alemafia, hetan tuir fali tinan barak
konflitu no nakukun nian. Tanba ninia apoiante sira fahe malu,
Protestantizmu sai fraku, no inimigu forte sira ataka nia; haree
hanesan nia sei lakon tomak. Ema rihun ba rihun taka metin sira-nia
testemunu ho sira-nia ran. Funu sivil mosu; ninia apoiante prinsipal
ida traisaun kauza protestante; prinsipe reformadu sira ne'ebé nobre
liu monu ba imperadér nia liman, no sira dada sira hanesan prezu
husi sidade ida ba sidade seluk. Maibé iha momentu ne'ebé haree
hanesan nia manan ona, imperadoér hetan derrota. Nia haree katak
ema hasai fali husi ninia liman buat ne'ebé nia kaer ona, no ikus mai
nia tenke f6 toleransia ba doutrina sira ne'ebé ninia ambisaun moris
tomak mak atu halakon. Nia aposta tiha ninia reinu, ninia riku-soin,
no ninia moris rasik atu hamate erezia ne'e. Agora nia haree ninia
tropa sira lakon iha funu, ninia kofre sira mamuk, ninia reinu barak
hetan ameasa revolta nian, enkuantu iha fatin hotu fiar ne'ebé nia
koko hapara la ho rezultadu, namkari ba beibeik. Karlos V funu hela
hasoru Maromak nia forsa ne'ebé la iha limite. Maromak dehan ona,
“Naroman mosu ba” maibé imperadér koko atu mantein nakukun la
ho naroman ida. Ninia planu sira la konsege; no, iha katuas-tempu
ne'ebé mai sedu liu, kole tebes tanba luta naruk ne'e, nia husik tronu
no subar an iha konventu ida.

Iha Suisa, hanesan iha Alemana, loron nakukun sira mai ba
Reforma. Enkuantu kantaun barak simu fiar reformadu, kantaun seluk
kaer metin ho matan-delek ba Roma nia fiar. Sira-nia persegisaun
hasoru ema ne'ebé hakarak simu lia-loos ikus mai hamosu funu sivil.
Zwingli no ema barak ne'ebé hamutuk ho nia iha reforma monu mate
iha Cappel nia funu-fatin ne'ebé nakonu ho ran. Oecolampadius,
ne'ebé dezastre aat sira-ne'e halo nia laran monu, mate tiha la kleur
depois. Roma manan, no iha fatin barak haree hanesan nia besik atu
hetan fali buat hotu ne'ebé nia lakon ona. Maibé Nia ne'ebé Ninia
planu sira mai husi rohan-laek la husik Ninia kauza ka Ninia povu.
Ninia liman sei lori salvasaun ba sira. Tha rai seluk Nia hamriik ona
servisu-na'in sira atu lori reforma ba oin.

ITha Fransa, molok ema rona Luther nia naran hanesan
Reformador, loron haht ona atu naroman. Ida husi ema dahuluk sira
ne'ebé simu naroman ne'e mak Lefevre ne'ebé katuas ona, mane ida
ho matenek luan, profesoér ida iha Universidade Paris nian, no papista
ida ne'ebé laran-loos no laran-manas. Bainhira nia estuda literatura
antiga, ninia atensaun hetan Biblia, no nia haht estudu Biblia nian
entre ninia estudante sira.

Lefevre adora santu sira ho laran-manas, no nia haht ona servisu
ida atu prepara istoria kona-ba santu no martir sira tuir igreja nia
lenda sira. Servisu ne'e ezije kolen boot; maibé nia la'o ona ba oin
barak, bainhira, tanba nia hanoin katak nia bele hetan ajuda di'ak husi
Biblia, nia haha estuda Biblia ho objetivu ne'e. Tha ne'eba duni nia
hetan santu sira, maibé la'6s hanesan sira ne'ebé mosu iha Roma nia
kalendariu. Maromak nia naroman tama ba ninia hanoin hanesan
bee-sa'e. Ho hakfodak no laran-sae nia husik servisu ne'ebé nia rasik
hili, no f6 an tomak ba Maromak nia liafuan. Lia-loos furak sira ne'ebé
nia hetan iha ne'eb4, la kleur nia haht hanorin.

Tha tinan 1512, molok Luther ka Zwingli haht reforma nia servisu,
Lefevre hakerek: “Maromak mak f6 mai ita, liuhusi fiar, hahalok loos

ne'ebé, liuhusi grasa de'it, halo ita sai loos ba moris rohan-laek’—
Wylie, b. 13, ch. 1. Bainhira nia hanoin kle'an kona-ba redensaun nia
mistériu sira, nia hakilar: “Oh, troka ida-ne'e nia boot ne'ebé liafuan
labele hato'o,—Ida ne'ebé la iha sala hetan kondenasaun, no ema
ne'ebé iha sala sai livre; Bensaun lori maldisaun, no ema ne'ebé hetan
maldisaun tama ba bensaun; Moris mate, no ema mate sira moris;
Gloria taka iha nakukun, no ema ne'ebé hatene de'it moe iha oin,
hatais ho gloria”’—D'Aubigne, London ed., b. 12, ch. 2.

No enkuantu nia hanorin katak salvasaun nia gloria pertense ba
Maromak de'it, nia deklara mos katak knaar atu halo tuir pertense ba
ema. Nia dehan: “Se 6 membru Kristu nia igreja nian, 6 membru Ninia
isin nian; se 0 parte husi Ninia isin, 6 nakonu ho natureza divina....
Oh, se ema bele komprende privilégiu ida-ne'e, sira sei moris ho
moos, ho kastidade no santu liu, no sira sei konsidera gloria hotu
mundu ida-ne'e nian hanesan buat la iha folin kompara ho gloria
ne'ebé iha sira-nia laran,—gléria ne'ebé isin nia matan labele haree’—
Ibid., b. 12, ch. 2.

Iha Lefevre nia estudante sira balu ne'ebé rona ninia liafuan ho
laran-hakarak, no ne'ebé, kleur depois mestre nia lian nonok tiha, sei
kontinua deklara lia-loos. Ida husi sira mak William Farel. Nia aman-
inan relijiozu sira nia oan, no hetan edukasaun atu simu ho fiar tomak
igreja nia hanorin sira; nia bele dehan kona-ba nia rasik, hanesan
apostolu Paulo: “tuir ami-nia relijiaun nia grupu ne'ebé kroat liu, ha'u
moris nu'udar Farizeu” Apostolu 26:5. Nu'udar Romanista ida ne'ebé
f6 an tomak, nia sunu ho laran-manas atu halakon ema hotu ne'ebé
aten-brani hasoru igreja. Depois nia dehan, bainhira nia ko'alia kona-
ba tempu ne'e iha ninia moris: “Ha'u nata nehan hanesan asu-fuik ida
ne'ebé hirus, bainhira ha'u rona ema ruma ko'alia hasoru Papa’—
Wylie, b. 13, ch. 2. Nia la kole atu adora santu sira; hamutuk ho
Lefevre nia la'o haleu Paris nia igreja sira, adora iha altar sira, no
hafurak santuariu santu sira ho prezente. Maibé hahalok sira-ne'e

labele lori dame ba klamar. Konviksaun kona-ba sala kaer metin nia,
no peniténsia (kastigu an atu selu sala) hotu ne'ebé nia halo labele
hasai konviksaun ne'e. Hanesan rona lian ida husi lalehan, nia rona

” W

Reformador nia liafuan sira: “Salvasaun mai husi grasa” “Ida ne'ebé
Inosente hetan kondenasaun, no kriminozu hetan livre” “Kristu nia
kruz de'it mak loke lalehan nia portaun sira, no taka infernu nia
portaun sira’—Ibid., b. 13, ch. 2.

Farel simu lia-loos ho haksolok. Liuhusi konversaun ida hanesan
Paulo nian, nia sees husi tradisaun nia atan-moris ba Maromak nia
oan sira-nia liberdade. Nia dehan katak nia fila fali “la ho laran oho-
na'in asu-fuik ne'ebé hamlaha nian,” maibé “nonok hanesan bibi-oan
ida ne'ebé maus no la halo aat, ho ninia laran hasai tomak husi Papa,
no f6 tomak ba Jesus Kristu”—D’Aubigne, b. 12, ch. 3.

Enkuantu Lefevre kontinua namkari naroman entre ninia
estudante sira, Farel, ne'ebé laran-manas ba Kristu nia kauza hanesan
nia laran-manas uluk ba Papa nian, sai atu deklara lia-loos iha
publiku. Igreja nia ema boot ida, Meaux nia bispu, la kleur depois
hamutuk ho sira. Mestre seluk sira ne'ebé iha fatin aas tanba sira-nia
kbiit no matenek, hamutuk atu f6 sai evanjelhu, no evanjelhu manan
apoiante iha klase hotu, husi artezaun no agrikultor sira-nia uma to'o
liurai nia palasiu. Francisco I, liurai ne'ebé ukun iha tempu ne'eba, nia
feton simu fiar reformadu. Liurai rasik, no liurai nia inan, iha tempu
balu haree hanesan simu fiar ne'e ho laran di'ak, no ho esperansa
boot Reformador sira hein tempu ne'ebé Fransa sei hetan manan ba
evanjelhu.

Maibé sira-nia esperansa sira la sai loos. Provasaun no
persegisaun hein hela Kristu nia dixipulu sira. Maske nune'e, ho
laran-luak, buat ne'e subar husi sira-nia matan. Tempu dame ida mai
uluk, atu sira bele hetan forsa hasoru tempestade; no Reforma la'o ba
oin lalais. Meaux nia bispu servisu ho laran-manas iha ninia diosese
(bispu nia area ukun) rasik atu hanorin amu-lulik sira no povu. Amu-

lulik sira ne'ebé beik no ho moris aat, sira hasai, no, tuir ne'ebé bele,
troka ho mane sira ne'ebé iha matenek no moris relijiozu. Bispu
hakarak tebes katak ninia povu bele iha Maromak nia liafuan ba sira
rasik, no buat ne'e la kleur sai loos. Lefevre haht tradas Testamentu
Foun; no iha tempu hanesan ne'ebé Luther nia Biblia Alemaun sai
husi imprensa iha Wittenberg, Testamentu Foun Fransés sai iha
Meaux. Bispu la hamenus kolen ka gastu atu namkari nia iha ninia
paroquia sira, no la kleur Meaux nia agrikultor sira iha ona Eskritura
Santu.

Hanesan viajante sira ne'ebé besik mate tanba hamrook simu ho
haksolok bee-matan moris ida, nune'e klamar sira-ne'e simu lalehan
nia mensajen. Servisu-na'in sira iha toos, artezaun sira iha sira-nia
fatin servisu, halo sira-nia servisu loron-loron sai kmaan liuhusi
ko'alia kona-ba Biblia nia lia-loos furak sira. Iha kalan-kalan, duké ba
tua nia loja, sira halibur iha malu nia uma atu lee Maromak nia liafuan
no hamutuk halo orasaun no hahi. Mudansa boot ida la kleur mosu
iha komunidade sira-ne'e. Maske sira husi klase ki'ak liu, agrikultor
sira ne'ebé la eskola no servisu makaas, ema haree iha sira-nia moris
Maromak nia grasa nia forsa ne'ebé halo reforma no hasa'e. Ho laran-
kraik, domin no santu, sira hamriik hanesan sasin ba buat ne'ebé
evanjelhu sei halo ba ema ne'ebé simu nia ho laran-loos.

Naroman ne'ebé lakan iha Meaux haklaken ninia naroman to'o
dook. Loron-loron ema ne'ebé konverte aumenta. Ba tempu balu
liurai hapara igreja nia ukun-na'in sira-nia hirus, tanba nia despreza
monje sira-nia fanatizmu ne'ebé ki'ik; maibé ikus mai Papa nia lider
sira manan. Agora sira hamriik ai-riin sunu nian. Meaux nia bispu,
ne'ebé sira obriga atu hili entre ahi no nega fali ninia fiar, hili dalan
ne'ebé fasil liu; maibé maske lider monu, ninia bibi-lubun hamriik
metin. Ema barak f6 sasin ba lia-loos iha ahi-lakan nia klaran. Liuhusi

sira-nia aten-brani no laran-metin iha ai-riin sunu nian, kristaun

ki'ak sira-ne'e ko'alia ba ema rihun ba rihun ne'ebé iha tempu dame
nunka rona sira-nia testemunu.

La'6s de'it ema hakraik-an no ki'ak sira mak, iha terus no hamoe
nia klaran, aten-brani f6 sasin ba Kristu. Tha kastelu no palasiu sira-
nia salaun boot, iha klamar nobre sira ne'ebé f6 folin ba lia-loos liu
riku-soin, ka pozisaun, ka més moris. Kavaleiru nobre nia armadura
subar espiritu ida ne'ebé aas liu no metin liu duké buat ne'ebé bispu
nia ropa no mitra subar. Louis de Berquin moris husi familia nobre.
Kavaleiru ida ne'ebé aten-brani no hatene hahalok koérte nian, nia f6
an ba estudu, ho hahalok di'ak, no ho moris ne'ebé la iha mantxa.
Hakerek-na'in ida dehan: “Nia tuir tebes Papa nia regra sira, no rona
beibeik misa no sermaun sira; ... no nia tau koroa ba ninia virtude
seluk hotu ho odi espesial hasoru luteranizmu.” Maibé, hanesan ema
barak seluk, Maromak nia providénsia lori nia ba Biblia, no nia
hakfodak atu hetan iha ne'eba “la'és Roma nia doutrina sira, maibé
Luther nia doutrina sira”—Wylie, b. 13, ch. 9. Husi tempu ne'e ba oin
nia f6 an tomak ba evanjelhu nia kauza.

“Nobre Fransa nian ne'ebé matenek liu, ninia kbiit no ninia lia-
badaen, ninia aten-brani ne'ebé labele hakotu no ninia laran-manas
eroiku, no ninia influénsia iha korte,—tanba liurai gosta nia,—halo
ema barak haree nia hanesan ema ida ne'ebé sei sai Reformador ba
ninia rai. Beza dehan: “Berquin sei sai Luther daruak, se nia hetan iha
Francisco I eleitér daruak ida” Papista sira hakilar: “Nia aat liu fali
Luther”—Ibid., b. 13, ch. 9. Duni, Fransa nia Romanista sira ta'uk nia liu
tan. Sira tau nia ba prizaun hanesan ereje ida, maibé liurai hasai nia
livre. Durante tinan barak luta ne'e kontinua. Francisco, ne'ebé
hanoin la metin entre Roma no Reforma, dala ruma f6 toleransia ba
monje sira-nia laran-manas ne'ebé fuik, no dala ruma hapara. Papa
nia autoridade sira tau Berquin ba prizaun dala tolu, maibé liurai

hasai nia fali, tanba nia admira Berquin nia kbiit no ninia karater

nobre, no la hakarak f6 nia hanesan sakrifisiu ba igreja nia ukun-na'in
sira-nia laran-aat.

Dala barak ema aviza Berquin kona-ba perigu ne'ebé ameasa nia
iha Fransa, no husu nia atu tuir ema sira ne'ebé hetan seguransa
liuhusi sai husi sira-nia rai ho sira-nia hakarak rasik. Erasmus, ne'ebé
ta'uk-ten no buka de'it ninia di'ak rasik, no ne'ebé maske ho ninia
matenek ne'ebé brilla, la iha boot moral ne'ebé tau moris no onra
okos lia-loos, hakerek ba Berquin: “Husu atu sira haruka 6 hanesan
embaixador ba rai li'ur ruma; ba no la'o iha Alemaidia. O hatene Beda
no ema hanesan nia—nia monstru ida ho ulun rihun ida, ne'ebé tuda
venenu ba sorin hotu. O-nia inimigu sira-nia naran mak legiaun.
Maske 6-nia kauza di'ak liu fali Jesus Kristu nian, sira sei la husik 6
to'o sira halakon 6 ho maneira aat tebes. Keta fiar liu liurai nia
protesaun. Saida de'it mak akontese, keta halo ha'u tama ba problema
ho fakuldade teolojia nian"—Ibid., b. 13, ch. 9.

Maibé bainhira perigu sira sai barak liu tan, Berquin nia laran-
manas sai forte liu. Duké simu Erasmus nia konsellu ne'ebé matenek
de'it tuir politika no buka de'it ninia di'ak rasik, nia deside atu foti
pasu sira ne'ebé aten-brani liu tan. Nia sei la'ds de'it hamriik atu
defende lia-loos, maibé nia sei ataka sala. Akuzasaun erezia ne'ebé
Romanista sira koko atu tau ba nia, nia sei tau metin fali ba sira. Ninia
opozitor sira ne'ebé ativu liu no laran-moras liu mak doutér no monje
matenek sira husi departamentu teolojia iha Universidade boot Paris
nian, ida husi igreja nia autoridade aas liu iha sidade no iha nasaun.
Husi doutér sira-ne'e nia hakerek, Berquin foti proposta sanulu-
resin-rua ne'ebé nia deklara iha publiku katak “hasoru Biblia, no
ereje;” no nia husu liurai atu sai juis iha konflitu ne'e.

Liurai gosta atu hatudu diferensa entre kampiaun sira ne'ebé
hasoru malu, sira-nia forsa no sira-nia matenek, no nia haksolok atu
hetan oportunidade atu hatuun monje foti-an sira-ne'e nia foti-an;
tan ne'e nia haruka Romanista sira defende sira-nia kauza ho Biblia.

Sira hatene di'ak katak armas ida-ne'e sei la ajuda sira barak; prizaun,
tortura no ai-riin sunu nian mak armas sira ne'ebé sira hatene di'ak
liu atu uza. Agora situasaun troka, no sira haree sira rasik besik atu
monu ba kuak ne'ebé sira espera atu soe Berquin ba. Ho hakfodak sira
buka dalan ruma atu halai.

“Tha tempu ne'eba duni, Virjen nia imajen ida iha dalan ida nia
sikun, ema estraga” Tha sidade laran ema sai agitadu tebes. Ema
lubuk boot halai ba fatin ne'eba, ho tanis no hirus. Liurai més sente
tebes buat ne'e. Ida-ne'e mak vantajen ida ne'ebé monje sira bele uza
ba sira-nia di'ak, no sira lalais atu uza. Sira hakilar: “Ne'e mak Berquin
nia doutrina sira-nia fuan. Buat hotu besik atu monu-—relijiaun, lei
sira, no mos tronu rasik—tanba konspirasaun luteranu ida-ne'e/—
Ibid., b. 13, ch. 9.

Dala ida tan sira kaer Berquin. Liurai sai husi Paris, no nune'e
monje sira hetan liberdade atu halo tuir sira-nia hakarak. Sira julga
Reformador no kondena nia ba mate, no atu Francisco labele tama
atu salva nia, sira halo tuir sentensa iha loron hanesan ne'ebé sira fo
sai. Iha loron-kraik Berquin hetan lori ba fatin mate nian. Ema lubuk
boot tebes halibur atu haree buat ne'e, no ema barak haree ho
hakfodak no laran-sente katak vitima ne'e sira hili husi familia nobre
Fransa nian sira-nia ema di'ak liu no aten-brani liu. Hakfodak, hirus,
hamoe no odi kro'at halo nakukun ema lubuk ne'ebé nakdoko ne'e nia
oin; maibé iha oin ida la iha nakukun ida. Martir nia hanoin dook husi
fatin moru ne'e; nia sente de'it ninia Na'i nia prezensa.

Kareta ki'ak ne'ebé nia sa'e, ninia persegidor sira-nia oin ne'ebé
hirus, mate aat ne'ebé nia la'o ba—buat sira-ne'e nia la tau atensaun;
Nia ne'ebé moris no mate tiha, no moris ba nafatin, no kaer mate no
infernu nia xave sira, iha nia sorin. Berquin nia oin nabilan ho lalehan
nia naroman no dame. Nia hatais ropa di‘ak, ho “kapa veludu, kamiza
satin no damasku, no kalsa meia mean-osan-mean”’—D’Aubigne,
History of the Reformation in Europe in the Time of Calvin, b. 2, ch. 16.

Nia besik atu f6 sasin ba ninia fiar iha liurai sira-nia Liurai nia oin no
iha universu ne'ebé haree hela nia oin, no sinal tristeza nian ida labele
nega ninia haksolok.

Bainhira prosesaun la'o neineik liuhusi dalan sira ne'ebé nakonu ho
ema, povu haree ho hakfodak dame ne'ebé la iha kalohan ida, no
manan ho haksolok, iha ninia matan no ninia hahalok. Sira dehan:
“Nia hanesan ema ida ne'ebé tuur iha templu ida, no hanoin kle'an
kona-ba buat santu sira”’—Wylie, b. 13, ch. 9.

Tha ai-riin sunu nian, Berquin koko atu ko'alia liafuan balu ba povu;
maibé monje sira, tanba ta'uk ba rezultadu, haht hakilar, no soldadu
sira haht baku sira-nia armas, no sira-nia lian boot halakon martir
nia lian. Nune'e iha tinan 1529 Paris ne'ebé edukadu nia autoridade
aas liu iha literatura no iha igreja “f6 ba povu tinan 1793 nian ezemplu
aat atu hamate iha forka nia leten ema ne'ebé besik mate nia liafuan
santu sira."—Ibid., b. 13, ch. 9.

Sira kakute Berquin to'o mate, no ahi han ninia isin. Notisia kona-
ba ninia mate lori tristeza ba Reforma nia belun sira iha Fransa
tomak. Maibé ninia ezemplu la lakon. Lia-loos nia sasin sira dehan:
“Ami mos prontu atu simu mate ho haksolok, ho ami-nia matan
hateke ba moris ne'ebé sei mai’—DAubigne, History of the
Reformation in Europe in the Time of Calvin, b. 2, ch. 16.

Durante persegisaun iha Meaux, fiar reformadu nia mestre sira
lakon sira-nia lisensa atu prega, no sira sai ba fatin seluk. Depois
tempu balu Lefevre ba Alemana. Farel fila ba ninia sidade moris-fatin
iha Fransa leste, atu namkari naroman iha ninia uma bainhira nia sei
labarik. Notisia to'o ona kona-ba buat ne'ebé akontese iha Meaux, no
lia-loos ne'ebé nia hanorin ho laran-manas la ho ta'uk, hetan ema
ne'ebé rona. La kleur autoridade sira hamriik atu halo nia nonok, no
sira duni nia sai husi sidade. Maske nia labele servisu iha publiku ona,
nia la'o haleu rai-tetuk no knua sira, hanorin iha uma privadu sira no
iha du'ut-fatin ne'ebé subar, no hetan fatin subar iha ai-laran no iha

fatuk-kuak sira ne'ebé uluk sai ninia fatin halimar bainhira nia sei
labarik. Maromak prepara hela nia ba provasaun boot liu tan. Nia
dehan: “Kruz sira, persegisaun sira no Satands nia planu aat sira,
ne'ebé ema aviza ona ha'u, la falta; sira todan liu fali buat ne'ebé ha'u
rasik bele hakat; maibé Maromak mak ha'u-nia Aman; Nia f6 ona no
sei f6 nafatin mai ha'u forsa ne'ebé ha'u presiza’—D’Aubigne, History
of the Reformation of the Sixteenth Century, b. 12, ch. 9.

Hanesan iha apostolu sira-nia tempu, persegisaun “sai ajuda ba
evanjelhu nia la'o ba oin” Filipe 1:12. Tanba sira duni sai husi Paris no
Meaux, “sira ne'ebé namkari ba fatin oioin la'o ba fatin hotu hodi
haklaken liafuan” Apostolu 8:4. No nune'e naroman to'o provinsia
dook barak iha Fransa.

Maromak sei prepara hela servisu-na'in sira atu haluan Ninia
kauza. Tha eskola ida iha Paris iha joven ida ne'ebé hanoin kle'an no
nonok, ne'ebé hatudu ona hanoin ida ne'ebé forte no kle'an, no ema
kofiese nia tanba ninia moris ne'ebé la iha mantxa hanesan mos tanba
ninia laran-manas ba matenek no ninia devosaun relijiozu. Ninia kbiit
no ninia kolen la kleur halo nia sai kolejiu nia orgullu, no ema hein ho
serteza katak Joao Calvino sei sai ida husi igreja nia defensor sira
ne'ebé matenek liu no hetan onra boot liu. Maibé Maromak nia
naroman nia raiu ida tama to'o iha eskolastisizmu no superstisaun nia
didin sira ne'ebé taka Calvino. Nia rona kona-ba doutrina foun sira ho
isin nakdedar, no la iha davida ida katak ereje sira merese ahi ne'ebé
sira hetan. Maibé la ho nia hatene, nia hasoru oin ba oin ho erezia
ne'e no nia tenke koko se teolojia Roma nian iha forsa atu hasoru
hanorin protestante.

Calvino nia primu ida, ne'ebé hamutuk ona ho Reformador sira, iha
Paris. Familia na'in rua ne'e dala barak hasoru malu no ko'alia
hamutuk kona-ba asuntu sira ne'ebé halo kristandade sai agitadu.
Olivetan, ema protestante ne'e, dehan: “lha mundu relijiaun rua de'it.
Grupu ida mak relijiaun sira ne'ebé ema rasik inventa, ne'ebé iha sira

221



hotu nia laran ema salva nia an liuvhusi seremoénia no hahalok di‘ak
sira; no seluk mak relijiaun ida ne'ebé hatudu iha Biblia, no ne'ebé
hanorin ema atu buka salvasaun de'it husi Maromak nia grasa ne'ebé
f6 ho gratuitu”

Calvino hakilar: “Ha'u la simu 6-nia doutrina foun sira; 6 hanoin
katak ha'u moris iha sala durante ha'u-nia loron hotu?”—Wylie, b. 13,
ch. 7.

Maibé hanoin sira hamriik ona iha ninia hanoin ne'ebé nia labele
hasai tuir ninia hakarak. Mesak iha ninia kuartu nia hanoin kle'an
kona-ba ninia primu nia liafuan. Konviksaun kona-ba sala kaer metin
nia; nia haree nia an, la ho intersesor (ida ne'ebé husu ba nia), iha Juis
santu no loos ida nia oin. Santu sira-nia mediasaun, hahalok di'ak
sira, igreja nia seremonia sira, sira hotu la iha forsa atu selu sala. Nia
labele haree buat ida iha ninia oin, s6 de'it dezesperu rohan-laek nia
nakukun metan. Igreja nia doutor sira koko la ho rezultadu atu
hamenus ninia terus. Sira uza konfisaun no peniténsia la ho
rezultadu; buat sira-ne'e labele halo klamar hakmatek fali ho
Maromak.

Enkuantu nia sei luta hela ho luta sira-ne'e ne'ebé la f6 fuan, loron
ida Calvino, bainhira nia ba vizita prasa publiku ida, haree iha ne'eba
sira sunu ereje ida. Nia hakfodak tebes ho dame ne'ebé hatudu iha
martir nia oin. ITha mate aat ne'e nia tortura sira nia klaran, no okos
igreja nia kondenasaun ne'ebé aat liu tan, martir hatudu fiar no aten-
brani ida ne'ebé estudante joven ne'e, ho laran-moras, kompara ho
ninia dezesperu no nakukun rasik, maske nia moris ho obediénsia
makaas liu ba igreja. Nia hatene katak ereje sira tau sira-nia fiar iha
Biblia nia leten. Nia deside atu estuda Biblia, no hetan, se nia bele,
sira-nia haksolok nia segredu.

Tha Biblia nia hetan Kristu. Nia hakilar: “O Aman, Ninia sakrifisiu
halo kalma tiha O-nia hirus; Ninia ran fase tiha ha'u-nia foer sira;
Ninia kruz lori tiha ha'u-nia maldisaun; Ninia mate selu tiha ba ha'u.

Ami prepara ona ba ami rasik buat beik barak ne'ebé la iha folin,
maibé O tau ona O-nia liafuan iha ha'u-nia oin hanesan lampada ida,
no O kona ona ha'u-nia laran, atu ha'u bele odi mérito sira seluk hotu,
so de'it Jesus nian”—Martyn, vol. 3, ch. 13.

Calvino hetan edukasaun atu sai amu-lulik. Bainhira nia tinan
sanulu-resin-rua de'it, sira nomeia nia ba kapelania igreja ki'ik ida
nian, no bispu tesi ninia fuuk tuir igreja nia lei. Nia la simu
konsagrasaun (simu knaar amu-lulik nian ho seremonia), no nia la
halo amu-lulik nia knaar sira, maibé nia sai membru klérigu (igreja nia
servidor sira) nian, kaer ninia knaar nia titulu, no simu osan ida tanba
knaar ne'e.

Agora, tanba nia sente katak nia nunka bele sai amu-lulik, ba
tempu balu nia estuda lei, maibé ikus mai nia husik objetivu ne'e no
deside atu f6 ninia moris ba evanjelhu. Maibé nia sei hanoin la metin
atu sai mestre publiku ida. Tuir natureza nia ema ta'uk-ten, no nia
sente todan tebes knaar ne'e nia responsabilidade boot, no nia sei
hakarak f6 an ba estudu. Maibé ikus mai ninia belun sira-nia husu ho
laran tomak manan ninia sim. Nia dehan: “Ida-ne'e hakfodak duni,
katak ema ida ne'ebé mai husi orijen ki'ak hanesan ne'e sei hetan
hasa'e ba onra boot hanesan ne'e”’—Wylie, b. 13, ch. 9.

Ho nonok Calvino haht ninia servisu, no ninia liafuan sira hanesan
orvallu ne'ebé tun atu halo rai sai kmaan. Nia husik tiha Paris, no
agora nia iha sidade ida iha provinsia, okos prinseza Margarida nia
protesaun, ne'ebé hadomi evanjelhu no f6 protesaun ba ninia dixipulu
sira. Calvino sei joven, ho hahalok maus no la foti an. Ninia servisu
haht ho ema sira iha sira-nia uma. Uma-laran nia membru sira haleu
nia, no nia lee Biblia no esplika salvasaun nia lia-loos sira. Ema ne'ebé
rona mensajen lori notisia di'ak ba ema seluk, no la kleur mestre ne'e
la'o liu sidade ba vila no knua sira iha li'ur. Nia hetan dalan atu tama
ba kastelu no moés ba uma ki'ak, no nia la'o ba oin, tau igreja sira-nia
fundasaun ne'ebé sei {6 sasin sira ba lia-loos ne'ebé la ta'uk.

Fulan balu liu, no nia iha Paris fali. Iha ema matenek no eskolar
sira-nia grupu iha agitasaun ida ne'ebé la baibain. Estudu lian antigu
sira-nian lori ema ba Biblia, no ema barak ne'ebé Biblia nia lia-loos
sira la kona sira-nia laran, diskute ho laran-hakarak lia-loos sira-ne'e,
no mos funu hasoru Romanizmu nia kampiaun sira. Calvino, maske
nia luta-na'in ida ne'ebé matenek iha konflitu teolojiku sira, iha
misaun ida ne'ebé aas liu duké tedlogu eskolastiku sira-ne'e ne'ebé
halo barullu. Ema sira-nia hanoin hamriik ona, no agora mak tempu
atu loke ba sira lia-loos. Enkuantu universidade sira-nia salaun
nakonu ho diskusaun teol6jiku nia barullu, Calvino la'o husi uma ida
ba uma seluk, loke Biblia ba povu, no ko'alia ba sira kona-ba Kristu no
Nia ne'ebé sira krusifika.

Tha Maromak nia providénsia, Paris sei simu konvite ida tan atu
simu evanjelhu. Ema rejeita tiha Lefevre no Farel nia bolu, maibé dala
ida tan klase hotu iha kapital boot ne'e sei rona mensajen ne'e. Liurai,
tanba razaun politika sira, seidauk hamriik tomak ho Roma hasoru
Reforma. Margarida sei kaer metin esperansa katak Protestantizmu
sei mandn iha Fransa. Nia deside katak sira tenke prega fiar
reformadu iha Paris. Bainhira liurai la iha, nia haruka ministru
protestante ida atu prega iha sidade nia igreja sira. Tanba Papa nia
ema boot sira bandu ida-ne'e, prinseza loke palasiu. Sira prepara
kuartu ida hanesan kapela, no f6 sai katak loron-loron, iha oras ida
ne'ebé marka ona, sei iha sermaun ida, no sira konvida ema husi
pozisaun no klase hotu atu mai. Ema lubuk boot mai ba kultu ne'e.
La'és de'it kapela, maibé kuartu sira iha oin no salaun sira mos
nakonu ho ema. Loron-loron ema rihun ba rihun halibur—nobre sira,
estadista sira, advogadu sira, komersiante no artezaun sira. Liurai,
duké bandu enkontru sira-ne'e, haruka atu loke Paris nia igreja rua.
Molok ne'e sidade ne'e nunka sente Maromak nia liafuan nia forsa
hanesan ne'e. Haree hanesan moris nia espiritu husi lalehan huu ba

povu nia leten. Moderasaun, moos, orden no kolen servisu nian troka
hela lanu, moris foer, funu no baruk-ten.

Maibé igreja nia ukun-na'in sira la toba. Liurai sei la hakarak tama
atu hapara prega, no sira fila ba povu baibain. Sira uza dalan hotu atu
hamosu ema lubuk ne'ebé beik no fiar superstisaun sira-nia ta'uk,
sira-nia hanoin aat ba ema seluk, no sira-nia fanatizmu. Paris, ne'ebé
ho matan-delek tuir ninia mestre falsu sira, hanesan Jeruzalém uluk,
la hatene tempu ne'ebé Na'i vizita nia, no buat sira ne'ebé bele lori
dame ba nia. Durante tinan rua sira prega Maromak nia liafuan iha
kapital; maibé, maske ema barak simu evanjelhu, povu nia parte boot
liu rejeita evanjelhu. Francisco hatudu toleransia de'it atu serve ninia
objetivu rasik, no papista sira konsege hetan fali ukun. Dala ida tan
sira taka igreja sira, no sira hamriik fali ai-riin sunu nian.

Calvino sei iha Paris, prepara nia an liuhusi estudu, hanoin kle'an
no orasaun ba ninia servisu sira iha futuru, no kontinua namkari
naroman. Maibé ikus mai ema hahti suspeita nia. Autoridade sira
deside atu lori nia ba ahi. Tanba nia hanoin katak nia seguru iha ninia
fatin subar, nia la hanoin kona-ba perigu, bainhira belun sira mai
lalais ba ninia kuartu ho notisia katak ofisial sira iha dalan atu kaer
nia. Tha momentu ne'eba kedas sira rona ema baku makaas portaun
li'ur. La iha tempu atu lakon. Ninia belun balu hapara ofisial sira iha
odamatan, enkuantu seluk ajuda Reformador atu tun husi janela ida,
no nia la'o lalais ba sidade nia rohan. Nia hetan fatin subar iha
servisu-na'in ida nia uma ki'ak, ne'ebé sai reforma nia belun; nia
hatais ninia uma-na'in nia ropa atu subar nia an, no, ho enxada ida
iha kabaas, nia haht ninia viajen. Nia la'o ba sul, no dala ida tan hetan
fatin subar iha Margarida nia rai. (Haree D'Aubigne, History of the
Reformation in Europe in the Time of Calvin, b. 2, ch. 30.)

Tha ne'eba nia hela fulan balu, seguru okos belun forte sira-nia
protesaun, no estuda hanesan uluk. Maibé ninia laran hakarak tebes
evanjelizasaun Fransa nian, no nia labele hela kleur la halo buat ida.

Bainhira tempestade kalma uitoan tiha, nia buka fatin servisu foun
iha Poitiers, iha ne'ebé iha universidade ida, no iha ne'ebé hanoin
foun sira hetan ona simu. Ema husi klase hotu rona evanjelhu ho
haksolok. La iha prega publiku, maibé iha majistradu xefe nia uma, iha
ninia fatin hela rasik, no dala ruma iha jardin ptbliku ida, Calvino loke
moris rohan-laek nia liafuan sira ba ema ne'ebé hakarak rona. Depois
tempu balu, bainhira ema ne'ebé rona aumenta, sira hanoin katak
seguru liu atu halibur iha sidade li'ur. Sira hili hanesan fatin enkontru
nian fatuk-kuak ida iha mota-kuak kle'an no kloot ida nia sorin, iha
ne'ebé ai-hun no fatuk ne'ebé nakloke iha leten halo fatin ne'e subar
liu tan. Grupu ki'ik sira sai husi sidade liuhusi dalan oioin, no to'o iha
ne'eba. Tha fatin subar ne'e sira lee Biblia ho lian makaas no esplika.
Iha ne'e Fransa nia Protestante sira halo Na'i nia Han Kalan ba dala
uluk. Husi igreja ki'ik ne'e sira haruka sai evanjelista laran-metin balu.

Dala ida tan Calvino fila ba Paris. Nia sei labele husik esperansa
katak Fransa hanesan nasaun ida sei simu Reforma. Maibé nia hetan
katak besik odamatan servisu nian hotu taka ona. Atu hanorin
evanjelhu signifika la'o direitu ba ai-riin sunu nian, no ikus mai nia
deside atu ba Alemana. Nia foin sai husi Fransa, tempestade ida
rebenta tiha hasoru Protestante sira; se nia hela, tempestade ne'e sei
halakon mos nia hamutuk ho ema seluk.

Reformador Fransés sira, ne'ebé hakarak tebes haree sira-nia rai
la'o hamutuk ho Alemafia no Suisa, deside atu baku makaas ida
hasoru Roma nia superstisaun sira, ne'ebé sei hamriik nasaun tomak.
Tan ne'e iha kalan ida sira tau kartaz sira ne'ebé ataka misa iha Fransa
tomak. Duké lori reforma ba oin, movimentu ida-ne'e, ne'ebé ho
laran-manas maibé la ho hanoin di'ak, lori destruisaun, la'és de'it ba
ema ne'ebé halo, maibé moés ba fiar reformadu nia belun sira iha
Fransa tomak. Movimentu ne'e f6 ba Romanista sira buat ne'ebé sira
hakarak kleur ona—razaun ida atu ezije halakon tomak ereje sira

hanesan ema ne'ebé hamosu dezorden, perigozu ba tronu nia
estabilidade no nasaun nia dame.

Liman subar ida—ema nunka hatene se belun ida ne'ebé la ho
hanoin di'ak ka inimigu ida ne'ebé matenek-aat—tau kartaz ida iha
liurai nia kuartu privadu nia odamatan. Liurai ta'uk no hakfodak
tebes. Tha surat ne'e, superstisaun sira ne'ebé ema hahi durante
tempu naruk hetan ataka la ho laran-sadia. No aten-brani ne'ebé
nunka iha atu tau liafuan klaru no hakfodak sira-ne'e iha liurai nia oin,
hamosu liurai nia hirus. Ho hakfodak nia hamriik ba tempu uitoan,
nakdedar no la bele ko'alia. Depois ninia hirus sai iha liafuan aat sira-
ne'e: “Kaer ema hotu ne'ebé ema suspeita iha erezia luteranu, la ho
diferensa. Ha'u sei halakon sira hotu.—Ibid., b. 4, ch. 10. Desizaun foti
tiha ona. Liurai deside ona atu hamriik tomak iha Roma nia sorin.

Kedas sira foti pasu sira atu kaer Luteranu hotu iha Paris.
Artezaun ki'ak ida, fiar reformadu nia apoiante, ne'ebé baibain bolu
fiar-na'in sira ba sira-nia enkontru subar, sira kaer, no ho ameasa
mate kedas iha ai-riin sunu nian, sira haruka nia atu lori Papa nia
mensajeiru ba Protestante hotu-hotu nia uma iha sidade. Nia sees ho
ta'uk husi proposta aat ne'e, maibé ikus mai ta'uk ba ahi manan, no
nia simu atu sai ninia maun-alin sira-nia traidér. Ostia (paun santu
misa nian) la'o iha oin, no amu-lulik sira, ema ne'ebé lori insensu,
monje no soldadu sira haleu; Morin, liurai nia investigador, ho traidor
ne'e, la'o neineik no nonok livhusi sidade nia dalan sira. Hatudu ida-
ne'e ba li'ur hanesan atu hahi “sakramentu santu,” hahalok ida atu
selu insultu ne'ebé protestante sira halo ba misa. Maibé iha parada
ne'e nia okos subar objetivu ida ne'ebé oho ema. Bainhira to'o iha
Luteranu ida nia uma nia oin, traidér halo sinal ida, maibé la ko'alia
liafuan ida. Prosesaun para, sira tama ba uma, dada sai familia no kesi
ho kadeia, no grupu aat ne'e la'o ba oin atu buka vitima foun sira. Sira
“la husik uma ida, boot ka ki'ak, no mos la husik Universidade Paris

nian nia kolejiu sira... Morin halo sidade tomak nakdedar... Ne'e
tempu ida ne'ebé ta'uk ukun”—Ibid., b. 4, ch. 10.

Sira oho vitima sira ho tortura krueldade, tanba sira haruka
espesial atu hamenus ahi atu halo sira-nia terus naruk liu. Maibé sira
mate hanesan manan-na'in sira. Sira-nia laran-metin la nakdoko,
sira-nia dame la iha kalohan. Sira-nia persegidor sira, ne'ebé la iha
forsa atu muda sira-nia firmeza ne'ebé la nakdoko, sente katak sira
lakon ona. “Sira tau forka sira iha Paris nia bairru hotu, no sunu ema
tuir malu loron-loron, ho objetivu atu namkari ta'uk ba erezia liuhusi
namkari ezekusaun sira. Maibé ikus mai, vantajen hela ho evanjelhu.
Paris tomak bele haree ema saida mak hanoin foun sira bele hamosu.
La iha pulpitu ida hanesan martir nia ai-tumpuk. Haksolok hakmatek
ne'ebé halo naroman ema sira-ne'e nia oin bainhira sira la'o ... ba fatin
ezekusaun nian, sira-nia aten-brani eroiku bainhira sira hamriik iha
ahi moruk nia klaran, sira-nia perdaun ho laran maus ba aat ne'ebé
ema halo ba sira, troka, 1a'6s dala ida rua de'it, hirus ba laran-sadia,
no odi ba domin, no husu ho lia-badaen ne'ebé ema labele hasoru,
atu defende evanjelhu’—Wylie, b. 13, ch. 20.

Amu-lulik sira, ne'ebé hakarak mantein povu nia hirus iha ninia aas
liu, namkari akuzasaun aat liu sira hasoru Protestante sira. Sira akuza
katak Protestante sira halo planu atu oho Katoliku sira, atu hatuun
governu, no atu oho liurai. Sira labele hatudu prova ida, maski ki'ik,
atu apoia akuzasaun sira-ne'e. Maibé profesia aat sira-ne'e sei sai
loos; maibé iha situasaun ne'ebé diferente tebes, no husi razaun
ne'ebé kontrariu. Krueldade sira ne'ebé Katoliku sira halo ba
Protestante inosente sira, halibur sai kastigu todan ida, no iha sékulu
sira depois lori duni ba liurai, ninia governu no ninia povu
destruisaun ne'ebé sira dehan katak besik ona; maibé ema la fiar-
na'in sira no papista sira rasik mak halo. La'és Protestantizmu nia
hamriik, maibé ninia hamate, mak sei lori ba Fransa dezastre aat sira-
ne'e tinan atus tolu depois.

Agora suspeita, la fiar malu no ta'uk tama ba sosiedade nia klase
hotu. Tha ta'uk jeral nia klaran ema haree oinsa luteranu nia hanorin
kaer ona metin ema sira-nia hanoin ne'ebé aas liu iha edukasaun,
influénsia no karater di'ak. Derepente pozisaun konfiansa no onra
nian sira sai mamuk. Artezaun sira, ema imprime livru sira, eskolar
sira, profesor sira iha universidade, hakerek-na'in sira, no mos korte
nia ema sira, lakon. Atus ba atus halai husi Paris, sai eziladu husi sira-
nia rai moris-fatin ho sira-nia hakarak rasik, no iha kazu barak ne'e
mak sinal dahuluk katak sira simu fiar reformadu. Papista sira hateke
haleu ho hakfodak bainhira hanoin kona-ba ereje sira ne'ebé sira la
suspeita no ne'ebé sira husik moris iha sira-nia leet. Sira hattn sira-
nia hirus ba vitima ki'ak sira ne'ebé barak tebes no ne'ebé iha sira-nia
liman. Prizaun sira nakonu, no haree hanesan anin rasik sai nakukun
tanba ai-tumpuk sunu nia suar, ne'ebé sira hakat ba ema sira ne'ebé
f6 sasin ba evanjelhu.

Francisco I hafuhu an tanba nia sai lider iha movimentu boot ida
atu hamoris fali matenek, ne'ebé marka sékulu sanulu-resin-neen nia
haht. Nia gosta atu halibur iha ninia korte matenek-na'in sira husi rai
hotu. Ninia domin ba matenek no ninia despreza ba monje sira-nia
beik no superstisaun, pelumenus iha parte, mak halo sira fo
toleransia balu ba reforma. Maibé, ho laran-manas atu hamate erezia,
protetér matenek nian ida-ne'e f6 sai dekretu ida ne'ebé deklara
katak imprensa bandu iha Fransa tomak! Francisco I mak ezemplu ida
husi ezemplu barak ne'ebé istoria rejista, ne'ebé hatudu katak kultura
no matenek la proteje hasoru intoleransia relijiozu no persegisaun.

Fransa, liuhusi seremonia solene no publiku ida, sei f6 an tomak ba
Protestantizmu nia destruisaun. Amu-lulik sira ezije katak insultu
ne'ebé ema halo ba Lalehan Aas liuhusi kondena misa, tenke selu ho
ran, no katak liurai, iha ninia povu nia naran, tenke f6 ninia
aprovasaun iha publiku ba servisu aat ne'e.

Sira marka loron 21 Janeiru 1535 ba seremoénia aat ne'e. Nasaun
tomak nia ta'uk superstisaun no odi fanatiku hamriik ona. Paris
nakonu ho ema lubuk husi rai haleu hotu ne'ebé nakonu ninia dalan
sira. Loron ne'e sei hahti ho prosesaun boot no furak tebes ida. “Uma
sira iha dalan nia sorin hotu, sira tara ho tali-kain Iuto nian, no altar
sira hamriik iha distansia balu-balu” Tha odamatan hotu nia oin iha
tocha ida ne'ebé lakan atu hahi “sakramentu santu.” Molok loron sa'e
prosesaun halibur iha liurai nia palasiu. “Uluk mai paréquia oioin nia
bandeira no kruz sira; depois mosu sidadaun sira, la'o ema na'in rua-
rua, no lori tocha” Frade sira-nia orden haat tuir, ida-idak ho ninia
ropa rasik. Depois mai relikia famozu sira ne'ebé barak tebes. Tuir
buat sira-ne'e, igreja nia ema boot sira sa'e kuda, ho sira-nia ropa
mean-roxu no mean no sira-nia hafurak ho fatuk-furak, grupu ida
ne'ebé furak no nabilan.

“Paris nia bispu lori Ostia okos toldu furak tebes ida, ... ne'ebé
prinsipe na'in haat husi liurai nia familia kaer.... Ostia nia kotuk liurai
la'o.... Tha loron ne'eba Francisco I la hatais koroa, ka ropa estadu
nian” Ho “ulun la ho taka, ninia matan hateke ba rai, no iha ninia
liman lilin ida ne'ebé lakan.” Fransa nia liurai mosu “hanesan ema ida
ne'ebé halo peniténsia”—Ibid., b. 13, ch. 21. Tha altar hotu nia hakru‘uk
ho hatuun an, la'és ba sala sira ne'ebé halo foer ninia klamar, ka ba
ran inosente ne'ebé halo mantxa ninia liman, maibé ba ninia povu nia
sala mate nian, ne'ebé aten-brani atu kondena misa. Tuir nia mai
liurai-feto no estadu nia ema boot sira, la'o mos ema na'in rua-rua,
ida-idak ho tocha ida ne'ebé lakan.

Hanesan parte husi loron ne'e nia seremoénia sira, liurai rasik
ko'alia ba reinu nia ofisial aas sira iha bispu nia palasiu nia salaun
boot. Ho oin triste nia mosu iha sira-nia oin, no ho liafuan ne'ebé
kona laran tebes, nia halerik ba “krime, blasfémia, loron tristeza no
moe nian,” ne'ebé mai ona ba nasaun. No nia bolu sidadaun laran-
metin hotu atu ajuda halakon erezia ne'ebé hanesan moras-raan no

ameasa Fransa ho destruisaun. Nia dehan: “Loos hanesan ha'u mak
imi-nia liurai, senhor sira, se ha'u hatene katak ha'u-nia isin nia parte
ida iha mantxa ka moras ho dodok aat ida-ne'e, ha'u sei f6 ba imi atu
tesi.... No liu tan, se ha'u haree ha'u-nia oan ida foer tanba ida-ne'e,
ha'u sei la sadia nia.... Ha'u rasik sei entrega nia, no sei oferese nia
hanesan sakrifisiu ba Maromak” Matan-been hapara ninia lian, no
enkontru tomak tanis, no ho laran ida hakilar: “Ami sei moris no mate
ba relijiaun Katolika!”—D’Aubigne, History of the Reformation in
Europe in the Time of Calvin, b. 4, ch. 12.

Nakukun aat tebes tama ona ba nasaun ne'ebé rejeita lia-loos nia
naroman. Grasa “ne'ebé lori salvasaun” mosu ona; maibé Fransa,
depois haree ninia forsa no santidade, depois ema rihun ba rihun
hetan dada husi ninia furak divinu, depois sidade no knua sira hetan
naroman husi ninia nabilan, sees tiha, no hili nakukun duké naroman.
Sira soe husi sira lalehan nia prezente bainhira oferese ba sira. Sira
bolu aat katak di'ak, no di'ak katak aat, to'o sira sai vitima ba sira-nia
an rasik nia bosok ne'ebé sira hakarak. Agora, maske sira bele fiar
duni katak sira serve Maromak bainhira sira persegi Ninia povu, sira-
nia laran-loos la halo sira la iha sala. Naroman ne'ebé sei salva sira
husi bosok, husi halo foer sira-nia klamar ho ran nia sala, sira rejeita
ho sira-nia hakarak rasik.

Sira halo juramentu solene ida atu halakon erezia iha katedral boot
ne'ebé, besik tinan atus tolu depois, nasaun ida ne'ebé haluha ona
Maromak moris sei tau iha tronu Razaun nia Deuza. Dala ida tan
prosesaun halibur, no Fransa nia reprezentante sira sai atu haht
servisu ne'ebé sira halo juramentu atu halo. “Iha distansia badak-
badak sira hamriik forka sira, iha ne'ebé sira sei sunu moris kristaun
protestante balu, no sira halo planu katak sira sei hakat ai-tumpuk
sira iha momentu ne'ebé liurai besik, no katak prosesaun sei para atu
haree ezekusaun”—Wylie, b. 13, ch. 21. Tortura sira ne'ebé Kristu nia
sasin sira-ne'e hetan nia detalle aat liu atu konta; maibé vitima sira la

nakdoko. Bainhira sira obriga nia atu nega ninia fiar, ida hataan: “Ha'u
fiar de'it ba buat ne'ebé profeta no apostolu sira prega uluk, no buat
ne'ebé santu sira-nia grupu tomak fiar. Ha'u-nia fiar iha konfiansa ba
Maromak ne'ebé sei hasoru infernu nia forsa hotu”’—D’Aubigne,
History of the Reformation in Europe in the Time of Calvin, b. 4, ch. 12.

Dala barak prosesaun para iha fatin tortura nian sira. Bainhira to'o
fali iha sira-nia fatin haht nian iha liurai nia palasiu, ema lubuk fahe
malu, no liurai no preladu sira fila, kontente tebes ho buat ne'ebé
akontese iha loron ne'e, no hahi malu katak servisu ne'ebé foin haht
sei kontinua to'o erezia lakon tomak.

Evanjelhu dame nian ne'ebé Fransa rejeita, sei hetan hasai loos
duni, no rezultadu sira sei aat tebes. Tha loron 21 Janeiru 1793, tinan
atus rua lima-nulu-resin-ualu husi loron hanesan ne'ebé f6 Fransa
tomak ba persegisaun hasoru Reformador sira, prosesaun seluk ida,
ho objetivu diferente tebes, la'o liuhusi Paris nia dalan sira. “Dala ida
tan liurai mak ema prinsipal; dala ida tan iha dezorden no hakilar;
dala ida tan ema rona hakilar atu husu vitima barak liu tan; dala ida
tan iha forka metan sira; no dala ida tan loron ne'e nia akontesimentu
sira remata ho ezekusaun aat tebes sira; Luis XVI, ne'ebé luta liman
ba liman ho ninia guarda prizaun no ninia ema oho-na'in sira, sira
dada ba oin to'o ai-hun tesi ulun nian, no kaer metin nia iha ne'eba ho
forsa to'o baliu monu, no ninia ulun ne'ebé tesi sai tiha, lolo iha forka
nia leten”—Wylie, b. 13, ch. 21. No la'6s liurai de'it mak vitima; besik
fatin hanesan ema rihun rua atus ualu mate iha gilhotina okos
durante Ta'uk nia Ukun nia loron ran-nakonu sira.

Reforma hatudu ona ba mundu Biblia ida ne'ebé nakloke, loke
Maromak nia lei nia hanorin sira no ezije ninia direitu ba povu sira-
nia konxiénsia. Domin ne'ebé la iha limite loke ona ba ema lalehan nia
estatutu no prinsipiu sira. Maromak dehan ona: “Tan ne'e kaer no
halo tuir sira; tanba ida ne'e mak imi-nia matenek no imi-nia

komprensaun iha nasaun sira-nia oin, ne'ebé sei rona estatutu hotu
ne'e, no dehan: Loos duni nasaun boot ida ne'e mak povu matenek no
iha komprensaun.” Deuteronémiu 4:6. Bainhira Fransa rejeita lalehan
nia prezente, nia kuda anarkia no destruisaun nia fini; no kauza no
efeitu nia rezultadu ne'ebé labele hasees, mak Revolusaun no Ta'uk
nia Ukun.

Kleur molok persegisaun ne'ebé kartaz sira hamosu, sira obriga
ona Farel ne'ebé aten-brani no laran-manas atu halai husi ninia rai
moris-fatin. Nia ba Suisa, no liuhusi ninia servisu, ne'ebé ajuda
Zwingli nia servisu, nia ajuda atu halo balansa monu ba Reforma nia
sorin. Ninia tinan ikus sira nia sei hela iha ne'eba, maibé nia kontinua
f6 influénsia boot ba reforma iha Fransa. Durante ninia eziliu nia
tinan dahuluk sira, ninia esforsu sira liuliu atu namkari evanjelhu iha
ninia rai moris-fatin. Nia gasta tempu barak atu prega entre ninia rai-
maluk sira besik fronteira, iha ne'ebé ho vijilansia ne'ebé la kole nia
hateke konflitu no ajuda ho ninia liafuan f6 laran-manas no konsellu.
Ho eziladu seluk sira-nia ajuda, sira tradtis Reformador Alemaun sira-
nia hakerek ba lian Fransés no, hamutuk ho Biblia Fransés, imprime
ho kuantidade boot. Kolportér (fa'an-na'in livru relijiozu) sira fa'an
livru sira-ne'e iha Fransa tomak. Sira f6 livru sira ba kolportoér sira ho
folin baratu, no nune'e servisu nia lukru halo sira bele kontinua
servisu ne'e.

Farel haht ninia servisu iha Suisa ho aparénsia ki'ak hanesan
mestre eskola ida. Nia ba pardquia ida ne'ebé subar, no f6 an ba
hanorin labarik sira. Aleinde matéria baibain sira, ho kuidadu nia
hatama Biblia nia lia-loos sira, ho esperansa atu to'o aman-inan sira
liuhusi labarik sira. ITha ema balu ne'ebé fiar, maibé amu-lulik sira mai
atu hapara servisu ne'e, no foho-na'in sira ne'ebé fiar superstisaun
hamriik atu hasoru. Amu-lulik ida dehan: “Ida-ne'e labele sai Kristu
nia evanjelhu, tanba prega ida-ne'e la lori dame, maibé funu”’—Wylie,
b. 14, ch. 3. Hanesan dixipulu dahuluk sira, bainhira sira persegi nia

iha sidade ida nia halai ba seluk. Husi knua ida ba knua seluk, husi
sidade ida ba sidade seluk, nia la'o ain, hetan hamlaha, malirin no
kole, no iha fatin hotu ninia moris iha perigu. Nia prega iha merkadu
sira, iha igreja sira, dala ruma iha katedral sira-nia pulpitu. Dala ruma
nia hetan igreja mamuk, la iha ema atu rona; dala ruma ema hapara
ninia prega ho hakilar no hamoe; dala ruma tan ema dada nia ho forsa
sai husi pulpitu. La'és dala ida de'it ema lubuk aat ataka nia no baku
nia to'o besik mate. Maibé nia kontinua ba oin. Maske dala barak ema
duni nia, ho persisténsia ne'ebé la kole nia fila fali atu ataka; no, ida
tuir ida, nia haree vila no sidade sira ne'ebé uluk sai papadu nia fatin
metin, loke sira-nia portaun ba evanjelhu. Paroquia ki'ak ne'ebé nia
servisu uluk, la kleur simu fiar reformadu. Sidade Morat no Neuchatel
mos husik Roma nia ritual sira no hasai imajen idolatria nian sira husi
sira-nia igreja.

Kleur ona Farel hakarak tebes atu kuda bandeira protestante iha
Jenebra. Se sira bele manan sidade ne'e, nia sei sai Reforma nia
sentru iha Fransa, iha Suisa no iha Italia. Ho objetivu ne'e iha ninia
oin, nia kontinua ninia servisu to'o vila no knua barak iha haleu sira
hetan ona manan. Depois ho kompaiieiru ida de'it nia tama ba
Jenebra. Maibé sira f6 lisensa ba nia atu prega sermaun rua de'it.
Amu-lulik sira, ne'ebé koko la ho rezultadu atu halo autoridade sivil
sira kondena nia, bolu nia ba konsellu igreja nian ida, ne'ebé sira mai
ho armas subar iha sira-nia ropa okos, ho desizaun atu oho nia. Tha
salaun li'ur, ema lubuk ida ne'ebé hirus tebes, ho ai-baku no surik,
halibur atu halo serteza katak nia sei mate se nia konsege halai husi
konsellu. Maibé majistradu sira no tropa armadu ida nia prezensa
salva nia. Aban dadeer-saan sira lori nia, ho ninia kompafieiru, hakat
lagoa ba fatin seguru ida. Nune'e remata ninia esforsu dahuluk atu
evanjeliza Jenebra.

Ba koko tuir mai, instrumentu ida ne'ebé ki'ik liu tan mak hetan hili
—mane joven ida, ho aparénsia ki'ak tebes to'o mos reforma nia belun

sira simu nia ho laran-malirin. Maibé ema hanesan ne'e bele halo
saida iha fatin ne'ebé ema rejeita ona Farel? Oinsa ema ida ho aten-
brani no esperiénsia uitoan bele hasoru tempestade ne'ebé obriga
ona ema forte liu no aten-brani liu atu halai? “La'6s ho forsa, no 1a'6s
ho kbiit, maibé ho Ha'u-nia Espiritu, dehan NAI Forsa Na'in.” Zakarias
4:6. “Maromak hili buat sira ne'ebé fraku iha mundu atu halo moe
buat sira ne'ebé forte” “Tanba Maromak nia beik matenek liu ema; no
Maromak nia fraku forte liu ema.” 1 Korinto 1:27, 25.

Froment hahti ninia servisu hanesan mestre eskola ida. Lia-loos
sira ne'ebé nia hanorin ba labarik sira iha eskola, sira konta fali iha
sira-nia uma. La kleur aman-inan sira mai atu rona esplikasaun kona-
ba Biblia, to'o sala eskola nian nakonu ho ema ne'ebé rona ho
atensaun. Sira fahe ho gratuitu Testamentu Foun no folleto sira, no
buat sira-ne'e to'o ema barak ne'ebé la aten-brani atu mai ho loke atu
rona doutrina foun sira. Depois tempu balu servisu-na'in ida-ne'e
mos tenke halai; maibé lia-loos sira ne'ebé nia hanorin kaer metin
ona povu nia hanoin. Reforma hetan kuda ona, no nia kontinua sai
forte no haluan. Prega-na'in sira fila fali, no liuhusi sira-nia servisu,
ikus mai kultu protestante hamriik metin iha Jenebra.

Sidade ne'e deklara ona ninia an ba Reforma bainhira Calvino,
depois la'o oioin no hetan susar barak, tama ba ninia portaun sira.
Bainhira nia fila husi vizita ikus ida ba ninia moris-fatin, nia iha dalan
ba Basileia, maibé tanba Karlos V nia tropa sira okupa dalan direitu,
nia tenke la'o dalan haleu liuhusi Jenebra.

Iha vizita ne'e Farel hatene Maromak nia liman. Maske Jenebra
simu ona fiar reformadu, servisu boot ida sei hela atu halo iha ne'eba.
Ema konverte ba Maromak la'és hanesan komunidade, maibé
hanesan ema ida-idak; servisu moris foun nian tenke akontese iha
laran no konxiénsia liuhusi Espiritu Santu nia forsa, la'és liuhusi
konsiliu sira-nia dekretu. Maske Jenebra nia povu soe tiha ona Roma
nia ukun, sira la prontu atu husik sala sira ne'ebé moris hela okos

Roma nia ukun. Atu hamriik iha ne'e evanjelhu nia prinsipiu moos sira
no atu prepara povu ida-ne'e atu kaer ho di'ak pozisaun ne'ebé haree
hanesan Providénsia bolu hela sira ba, 1a'6s servisu kmaan.

Farel iha serteza katak nia hetan ona iha Calvino ema ida ne'ebé
nia bele hamutuk ho nia iha servisu ida-ne'e. lha Maromak nia naran
nia husu ho solene evanjelista joven ne'e atu hela no servisu iha ne'e.
Calvino sees ho ta'uk. Nu'udar ema ta'uk-ten no hadomi dame, nia la
hakarak hasoru Jenebra nia ema sira-nia espiritu ne'ebé aten-brani,
independente no mos violentu. Ninia isin-di'ak ne'ebé fraku, hamutuk
ho ninia toman atu estuda, halo nia buka fatin nonok. Tanba nia fiar
katak liuhusi ninia pena (hakerek) nia bele serve di'ak liu reforma nia
kauza, nia hakarak hetan fatin hakmatek ida ba estudu, no iha ne'eba,
liuhusi imprensa, hanorin no harii igreja sira. Maibé Farel nia avizu
solene to'o nia hanesan bolu ida husi Lalehan, no nia la aten-brani
atu rejeita. Nia dehan katak haree ba nia “hanesan Maromak nia liman
hatoon husi lalehan, kaer nia, no hametin nia ba nafatin iha fatin
ne'ebé nia hakarak tebes atu husik”’—D’Aubigne, History of the
Reformation in Europe in the Time of Calvin, b. 9, ch. 17.

Iha tempu ne'e perigu boot sira haleu kauza protestante. Papa nia
anatema (maldisaun igreja nian) sira hanesan rai-tarutu hasoru
Jenebra, no nasaun forte sira ameasa atu halakon nia. Oinsa sidade
ki'ak ida-ne'e bele hasoru igreja nia ukun forte ne'ebé dala barak ona
obriga liurai no imperador sira atu hakru'uk? Oinsa nia bele hamriik
hasoru mundu nia manan-na'in boot sira-nia tropa?

Iha kristandade tomak, inimigu forte sira ameasa Protestantizmu.
Depois Reforma nia manan dahuluk sira liu tiha, Roma bolu forsa
foun sira, ho esperansa atu halakon Reforma. Iha tempu ne'e sira harii
Jezuita (Jesus nia Kompaiia, orden relijiozu katoliku ida) sira-nia
orden, ne'ebé krueldade liu, la iha prinsipiu liu no forte liu entre
papadu nia kampiaun hotu. Sira kotu husi rai nia kesi sira no ema nia
interese sira, mate ba domin natural nia ezijénsia sira, ho razaun no

konxiénsia nonok tomak; sira la hatene regra ka kesi seluk, s6 de'it
sira-nia orden nian, no la hatene knaar seluk, s6 de'it atu haluan ninia
ukun. (Haree Apéndise.) Kristu nia evanjelhu halo ona ninia apoiante
sira bele hasoru perigu no hakat terus, la ta'uk ba malirin, hamlaha,
kolen no ki‘ak, atu hi'it lia-loos nia bandeira iha tortura, prizaun
nakukun no ai-riin sunu nian nia oin. Atu hasoru forsa sira-ne'e,
Jezuitizmu f6 ba ninia tuir-na'in sira fanatizmu ida ne'ebé halo sira
bele hakat perigu hanesan, no atu hasoru lia-loos nia forsa ho bosok
nia armas hotu. La iha krime ida ne'ebé boot liu ba sira atu halo, la iha
bosok ida ne'ebé aat liu ba sira atu uza, la iha disfarse ida ne'ebé susar
liu ba sira atu hatais. Sira halo juramentu ba ki'ak no hakraik an ba
nafatin, maibé sira-nia objetivu ne'ebé sira halo planu ho kuidadu
mak atu hetan riku-soin no wukun, atu f6 an ba hatuun
Protestantizmu, no atu hamriik fali Papa nia ukun aas liu.

Bainhira sira mosu hanesan sira-nia orden nia membru, sira hatais
ropa santidade nian, vizita prizaun no ospitdl sira, serve ema moras
no ki'ak sira, dehan katak sira husik ona mundu, no lori Jesus nia
naran santu, Ida ne'ebé la'o haleu halo di'ak. Maibé okos aparénsia
ida-ne'e ne'ebé la iha mantxa, dala barak subar objetivu sira ne'ebé
krime liu no oho ema. Orden ne'e nia prinsipiu baze ida mak katak
objetivu halo dalan sai loos. Tuir kodigu ida-ne'e, bosok, na'ok,
juramentu falsu, oho ema, la'6s de'it bele hetan perdaun maibé
merese hahi, bainhira sira serve igreja nia interese. Ho disfarse oioin
Jezuita sira tama ba estadu nia knaar sira, sa'e to'o sai liurai sira-nia
konselleiru, no forma nasaun sira-nia politika. Sira sai atan atu sai
espiaun hasoru sira-nia na'in sira. Sira harii kolejiu sira ba prinsipe no
nobre sira-nia oan, no eskola sira ba povu baibain; no sira dada
aman-inan protestante sira-nia oan atu halo tuir Papa nia ritual sira.
Sira uza Roma nia kultu nia furak no hatudu-an ba li'ur hotu atu halo
hanoin sai konfuzu no halo imajinasaun matan-delek no hetan
kaptivu, no nune'e oan sira traisaun liberdade ne'ebé sira-nia aman

237



sira servisu makaas no fakar ran ba. Jezuita sira namkari lalais iha
Europa, no iha fatin hotu ne'ebé sira ba, papadu hamoris fali.

Atu f6 ba sira forsa boot liu tan, sira fo6 sai bula ida ne'ebé hamriik
fali Inkizisaun. (Haree Apéndise.) Maske ema hotu odi Inkizisaun, mos
iha nasaun katoliku sira, ukun-na'in papista sira hamriik fali tribunal
aat ida-ne'e, no iha ninia prizaun subar sira halo fali krueldade aat
sira ne'ebé aat liu atu hamriik iha loron nia naroman. Iha nasaun
barak, ema rihun ba rihun husi nasaun nia ema di'ak liu, ema moos liu
no nobre liu, ema matenek liu no edukadu liu, pastor relijiozu no
laran-metin sira, sidadaun sira ne'ebé servisu makaas no hadomi
sira-nia rai, eskolar brilla sira, artista ho talentu, artezaun matenek
sira, sira oho ka obriga atu halai ba rai seluk.

Ne'e mak dalan sira ne'ebé Roma uza atu hamate Reforma nia
naroman, atu hasai Biblia husi ema, no atu hamoris fali Tempu
Nakukun nia beik no superstisaun. Maibé okos Maromak nia bensaun
no mane nobre sira ne'ebé Nia hamriik atu tuir Luther sira-nia
servisu, Protestantizmu la monu. Ninia forsa la mai husi prinsipe sira-
nia laran di'ak ka sira-nia armas. Nasaun ki'ik liu, nasaun ne'ebé ki'ak
liu no la iha forsa liu, sai ninia fatin metin sira. Jenebra ki'ik iha
inimigu forte sira ne'ebé halo planu atu halakon nia nia klaran;
Olanda iha ninia rai-henek sira besik tasi norte, ne'ebé luta hasoru
Espafa nia ukun-aat, ne'ebé iha tempu ne'eba reinu boot liu no riku
liu; Suésia ne'ebé malirin no rai-maran—sira mak manan vitoria sira
ba Reforma.

Durante besik tinan tolu-nulu Calvino servisu iha Jenebra, uluk atu
harii iha ne'eba igreja ida ne'ebé kaer metin Biblia nia moralidade, no
depois atu lori Reforma ba oin iha Europa tomak. Ninia dalan hanesan
lider publiku la'6s la iha sala, no ninia doutrina sira moés la'6s moos
husi sala. Maibé nia sai instrumentu atu f6 sai lia-loos sira ne'ebé
importante liuliu iha ninia tempu, atu mantein Protestantizmu nia
prinsipiu sira hasoru papadu nia bee-sa'e ne'ebé fila lalais, no atu

haburas iha igreja reformada sira moris simples no moos, troka foti-
an no korrupsaun ne'ebé moris okos Roma nia hanorin.

Husi Jenebra, publikasaun no mestre sira sai atu namkari doutrina
reformada sira. Ema ne'ebé hetan persegisaun husi rai hotu hateke ba
fatin ne'e atu hetan hanorin, konsellu no laran-manas. Calvino nia
sidade sai fatin subar ba Reformadoér sira ne'ebé ema buka atu oho
iha Europa Osidental tomak. Halai husi tempestade aat sira ne'ebé
kontinua durante sékulu barak, ema halai-na'in sira mai to'o Jenebra
nia portaun sira. Hamlaha, kanek, lakon uma no familia, sira hetan
simu ho laran-manas no tau matan ba sira ho laran-maus; no tanba
sira hetan uma iha ne'e, sira f6 bensaun ba sidade ne'ebé simu sira
liuhusi sira-nia matenek servisu nian, sira-nia matenek no sira-nia
moris relijiozu. Ema barak ne'ebé buka fatin subar iha ne'e fila ba
sira-nia rai rasik atu hasoru Roma nia ukun-aat. Jodao Knox,
Reformador Eskosés ne'ebé aten-brani, Puritanu (protestante Inglés
ne'ebé hakarak igreja moos liu) Inglés barak, Olanda no Espafia nia
Protestante sira, no Fransa nia Huguenote (protestante Franseés) sira
lori husi Jenebra lia-loos nia tocha atu halo naroman ba sira-nia rai
moris-fatin nia nakukun.

